
XX ASR 50-YILLARIDA BUXORO ADABIY MUHITI 

Amonkeldi Axmatov –  

BuxDU tayanch doktaranti 

 

1950-yil Buxoro adabiy muhitida alohida ahamiyatga molik yil bo’ldi. 

Avvalo, ushbu yilda aksar tadbirlar O’zbekiston SSRning 25 yilligiga 

bag’ishlanadi. Shu munosabat bilan O'zbekiston Sovet Yozuvchilar uyushmasi 

prezidiumi partiya tashkilotlari bilan birgalikda korxonalar, kolxozlar va ta’lim 

muassasalariga yozuvchilar jamoalarini muntazam ravishda yuborib turgan. 

O'zbekiston sovet adabiyotining 25 yilligi munosabati bilan yozuvchilar jamoasi 

viloyatlarga tashrif buyurishadi va ko'plab adabiy kechalarda ishtirok qilib, 

O'zbekiston sovet adabiyotining yutuqlari haqida ma’ruzalar qiladilar. 

“Mintaqalarda adabiy uyushmalar va to’garaklar bilan muntazam 

aloqada bo’lish va rejalashtirilgan tadbirlarning bajarlishini nazorat qilish uchun 

har bir hududga prezidium a’zolari tayinlangan”1. 

Buxoro viloyatida O'zbekiston SSR-ning 25 yilligi munosabati bilan 

o'tkazilgan ijodiy va adabiy kechalarni o'tkazish to'g'risida hisobotdan ma’lum 

bo’lishicha: O'zbekiston Sovet Yozuvchilar uyushmasi Prezidiumining buyrug'i 

bilan Uyg’un 1950-yil 6-yanvardan 11-yanvargacha Buxoro shahri va viloyatida 

bo'lib, bir qator tadbirlarda ishtirok qiladi.  

7-yanvar kuni Buxoro o'qituvchilar uyida buxorolik yosh 

yozuvchilarning Buxoro shahar ziyolilari bilan uchrashuvi bo'lib o'tadi. 

"O'zbekiston yozuvchilari qanday qilib O'zbekiston SSRning 25 yilligini 

nishonlaydilar" mavzusida ma'lumot beriladi.  Shuningdek, yozuvchilarining 

ushbu tarixiy sanaga bag'ishlangan asarlari haqida suhbatlashildi. 

Tadbir davomida buxorolik yosh yozuvchilar o'z asarlarini o'qishdi.  

So’ngra, ishtirokchilarning iltimosiga binoan, Uyg’un ham bir nechta 

she'rlaridan o’qib beradi. 

8-yanvar kuni Shofirkon tumanidagi, "Qizil Bayroq" kolxozining 

klubida kolxozchilar va xodimlar, o'qituvchilar, sovet va partiya ishchi faollari, 

tuman faollari ishtirokida ikki qismdan iborat  adabiy kecha bo'lib o'tadi. 

Tadbirni rayon partiya komiteti kotibi Sharipov boshqaradi va  Uyg’unning 

"Sirdaryo sirlari" she'rini o'qiydi. 

Birinchi qismda Uyg’un O'zbekiston sovet adabiyotining holati 

to'g'risida ma'ruza qiladi, shundan so'ng yosh buxorolik yozuvchilar O'zbekiston 

SSRning 25 yilligiga bag'ishlangan asarlaridan namunalar o'qishdi. Ikkinchi 

qismda havaskorlarning tomonidan kontsert beriladi, unda asosan O'zbekiston 

shoirlari she’rlaridan tuzilgan qo'shiqlar ijro etiladi.  Kechaning oxirida ma'ruza 

va badiiy qism uchun minnatdorchilik bilan kolxoz partiya tashkiloti kotibi va 

kolxoz jamoasi a'zosi Raya Abidova so'zga chiqadi.  Ularga tez-tez tashrif 

buyurishni va o'zlarining ijod namunalaridan o’qib berishni iltimos qildi. 

9-yanvar kuni Buxoro viloyat teatri binosida korxonalar ishchilari, 

ziyolilar, talabalar ishtirokida adabiy tadbir bo'lib o'tadi. Kechki qism ikki 

qismdan iborat edi.  Oqshom raisi viloyat qo'mitasi kotibi Qo'chqorov kechani 

ochib beradi.  Buxoro Pedagogika instituti dotsenti Yunusov “O’zbekiston sovet 

adabiyotining 25 yilligi” nomli maruza qiladi. Ma'ruzadan so'ng buxorolik 

shoirlar, yosh yozuvchilar o'zlarining O’zbekiston SSRning 25 yilligiga 

bag'ishlangan asarlarini o'qishadi. O'zbekiston shoirlari - Hamid Olimjon, G'afur 

G'ulom, Uyg’un, Amin Umariy va boshqalarning eng yaxshi asarlaridan 

namunalar o'qiladi. 

“O’zbekiston SSR Yozuvchilar uyushmasi prezidiumi kishilarni 

kommunizm ruhida tarbiyalaydigan zamonaviy mavzudagi yuksak g'oyaviy va 

yuksak badiiy asarlarni yaratishni eng muhim ustuvor va doimiy  vazifasi deb 

                                                 
1Ўзбекистон МДА, 2356-фонд, 1-рўйхат, 162-иш,42-варақ 

biladi va ushbu vazifalarni bajarish uchun astoydil harakat qilmoqda” - deyiladi 

O’zbekiston SSR Markaziy Qo'mitasi Byurosining 1949-yil 25-iyuldagi 

"O'zbekiston Sovet Yozuvchilar uyushmasining ishi to'g'risida" gi qarori ijrosi 

bajarilishi yuzasidan berilgan № 23/85 sonli hisobotda1 

Arxiv materiallarini o’rganish jarayonida ma’lum bo’ladiki, 1950 yil 15-

18-mart kunlari bo'lib o'tgan O’zbekiston SSR Yozuvchilar uyushmasi 

prezidiumining IV pleniumida yozuvchilarning g'oyaviy va badiiy o'sishiga 

hissa qo'shayotgan adabiy tanqidni rivojlantirish masalasi alohida ko’rilgan. 

Uyushmaning tanqid bo'limi ishida va Yozuvchilar uyushmasining kundalik 

faoliyatida kosmopolitizm va millatchilikning eng kichik ko'rinishlariga qarshi 

murosasiz kurash olib borilishi qayd qilingan. Viloyatlardan konsultatsiya 

markaziga kelayotgan yosh yozuvchilarning asarlariga jiddiy e’tirozlar 

bildirilgan. 

1940 yildan o’tkazib kelinayotgan respublika yosh yozuvchilar 

konferensiyasi 1950 yilda ham tashkillashtirildi. Ushbu yilgi konferensiyada 

yosh yozuvchilar bilan ishlash uchun maxsus komissiya tuziladi. Komissiyaning 

keyingi faoliyati va rivojlanish konsepsiyasi ishlab chiqilgan. Yosh yozuvchilar 

ishtirokida o’zbek va rus tillarida oyiga ikki marotaba seminarlar tashkil 

qilinadigan bo’ldi. Seminarga respublikaning adabiyotshunos olimlari va adabiy 

tanqidchilari jalb qilib kelingan. IV pleniumda bolalar adabiyoti ham muhokama 

qilindi va rivojlantirish chora tadbirlari ishlab chiqildi. Respublika va viloyat 

gazeta jurnallari faoliyati jonlandi biroq viloyat gazetalarida adabiyot sahifalari 

muntazam yo’lga qo’yilmagan.   

Buxoroga rasmiy tashrif bilan kelgan adib Uyg’un "Buxoro haqiqati" 

tahririyatida yosh buxorolik yozuvchilar bilan suhbat quradi va ularning asarlari 

bo'yicha konsultatsiyalar beradi. “Buxoro haqiqati” gazetasida O’zSSR tashkil 

etilganligining 25 yilligiga bag’ishlangan adabiy sahifani tashkil qilishga amaliy 

yordam ko’rsatadi2. 

Viloyat yosh yozuvchilari Respublika matbuotida xam o’zlarining 

asarlari bilan faol katnashyaptilar jumladan: T.Hamidov, Tagaev, M.Yunusov 

(Buxoro) o’z ijodlari bilan ma’lum bo’lib ulgurganlar.  

O’zbekiston Yozuvchilar uyushmasida yosh yozuvchilar uchun ikkita 

seminar (o'zbek va rus tillarida) muntazam ravishda faoliyat olib borgan. 

"Yoshlar daftarchasi" nomli 6 ta almanax (o'zbek va rus tillarida) nashr etilgan 

bo’lib, universitetlar va korxonalarda yosh adiblarning respublika konferensiyasi 

o’tkazib kelingan. 45 ta adabiy to'garaklar tashkil etilgan bo’lib, biroq ularning 

faoliyatini nazorat qilish yaxshi tashkillashtirilmagan3.   

Adabiy to'garaklari viloyat gazeta tahririyatlari huzuridagi barcha viloyat 

markazlarida (faqat Termiz shahridan tashqari), Toshkent, Samarqand, Qarshi 

                                                 
1 Ўзбекистон МДА, 2356-фонд, 1-рўйхат, 162-иш,41-варақ 
2 Ўзбекистон МДА, 2356-фонд, 1-рўйхат, 162-иш,75-варақ 
3Ўзбекистон МДА, 2356-фонд, 1-рўйхат, 162-иш,53-варақ 

va Buxoroda esa sanoat korxonalari va o'quv muassasalarida ham adabiy 

to'garaklar tashkil etilgan.1 

O’zbekiston yozuvchilar uyushmasi a'zolari bo'lgan viloyatlarda va 

shaharlarda to'garaklarga ushbu yozuvchilar rahbarlik qiladi, qaysiki viloyatda 

uyushma a’zoligini olgan ijodkor bo’lmasa, to'garaklarni boshqarish gazetalar 

tahririyatiga yuklangan. Afsuski, 1950 yilda Buxoro viloyatidan uyushma a’zo 

ijodkor yoqligi bois to’garak faoliyatiga gazeta tahririyati rahbarlik qilgan. 

Adabiy to'garaklar uchun dastur yosh yozuvchilar bilan ishlash komissiyasi 

tomonidan tuzilib, joylarga yuborilgan.  

1950-yilda O’zbekiston SSR yozuvchilar uyushmasining  faqat 

Samarqand filiali mavjud bo’lib, Buxoro bo’limi urush yillari o’z faoliyatini 

to’xtatgan edi. Shu sababli boshqa viloyatlar singari Buxoroda ham adabiy 

seminarlar matbuot jumladan, “Buxoro haqiqati” tahririyati huzurida 

tashkillashtirilgan edi. Ularga biriktirilgan rayosat azolari hududlardagi adabiy 

ishlarning holati uchun javobgar edi.  

Xulosa qilib aytganda, O’zbekiston yozuvchilar uyushmasi Prezidiumi 

yozuvchilarning viloyatlardagi kolxozchilar, ishchilar, ziyolilar va talabalar 

bilan yaqin aloqalarini mustahkamladi va rivojlantirdi. XX asrni ikkiga 

bo’luvchi 1950-yilda Buxoro adabiy muhitda ham jo’shqin hayot davom etar 

edi. Markazdan berilgan topshiriqlar, konsultatsiya uchun yuborilgan vakillar 

bilan adabiy muhit yanada qizg’in tus oladi. Yozuvchi adib Uyg’unning 

Buxoroda bo’lishi va adabiy tadbirlarda ishtiroki yosh qalamkashlarga katta 

saboq darsini o’tadi. Uyg’un rahbarligidagi Yozuvchi, shoirlar delegatsiyasi oliy 

ta’lim muassasalari, kutubxona, yirik korxona, maktab, kolxozlarga tashrif 

buyurib badiiy chiqishlar,  maruzalar  qildilar. Ushbu yilda Buxoroda adabiy 

seminar, adabiy to’garak faoliyat yuritar biroq, yozuvchilar uyushmasining 

Buxoro bo’limi tashkillashtirilmagan, ammo, tuzilishi uchun to’la ma’noda 

sharoit yetilib kelgan edi.  

 

БУХОРО АМИРЛИГИДАГИ ИЖТИМОИЙ ҚАТЛАМЛАР 

ФАОЛИЯТИ (XIX АСР ИККИНЧИ ЯРМИ – XX АСР БОШЛАРИ) 

Шодиева Шаҳло Солиевна –  

Бухоро давлат университети  

таянч докторанти 

 

Бухоро амирлиги ўз хусусиятига кўра аграр мамлакат бўлиб, 

мамлакат умумий аҳолисининг 65% ни деҳконлар ташкил этган2. Бухоро 

амирлигида қишлоқ хўжалик маҳсулотларининг асосий ишлаб 

чиқарувчилари ҳисобланган деҳқонлар қуйидаги гуруҳларга бўлинган:  

-кичик ер ӽудудига эга бўлган деҳконлар,  

-давлат ерларининг ижарачилари бўлган деҳконлар,  
                                                 
1Ўзбекистон МДА, 2356-фонд, 1-рўйхат, 162-иш,42-варақ 
2 Исмаилова Б. Бухарский эмират в период протектората (1868-1917 гг.). – Худжанд, 1997. –с.39 

